
Sains Sosial dan Pengurusan merupakan satu bidang kemanusiaan yang
memfokuskan kepada pertumbuhan serta pembentukan sesebuah masyarakat madani.
Bidang ini merupakan satu bidang yang penting dalam usaha pembudayaan sesebuah
masyarakat ke arah kestabilan pentadbiran, politik, kebudayaan, ekonomi, pendidikan
dan sebagainya. Fenomena ini telah menjadi satu asas yang penting kepada
pertumbuhan perpaduan sesebuah masyarakat.

Melihat kepada kepentingan ini Kerajaan Negeri Sarawak memberi sokongan
penuh kepada Universiti Putra Malaysia Kampus Bintulu Sarawak (UPMKB) untuk
menggiatkan penyelidikan terutamanya melibatkan kajian kumpulan etnik di rantau ini
iaitu dengan menubuhkan Kursi Penyelidikan Pehin Sri Adenan Satem Dana
Penyelidikan Etnik Borneo pada tahun 2019 di UPMKB.

“Menerusi sokongan yang diberikan oleh kerajaan negeri ini lebih banyak
kajian berkaitan kumpulan etnik di Sarawak dapat dilakukan. Usaha ini akan dilaburkan
di dalam Kajian Etnik Borneo yang boleh diperluaskan melalui penubuhan ‘data besar’
yang berasaskan pelbagai kajian ke atas masyarakat tempatan”. Datuk Abdul Karim
Rahman Hamzah, Menteri Pelancongan, Kesenian dan Kebudayaan Sarawak.

Justeru, dengan adanya kursi penyelidikan ini yang ditadbir urus oleh Jabatan
Sains Sosial dan Pengurusan dijangka akan mampu mengangkat serta menerajui bidang
penyelidikan sains sosial menjadi yang terbaik di rantau ini. Menerusi amanat ini, satu
Pangkalan Data Penyelidikan Etnik di Borneo akan dibangunkan sebagai satu hub
rujukan penyelidikan bagi penyelidik yang berminat dengan kajian etnik.

Jabatan ini turut berperanan dalam memperkasakan bidang
keusahawanan terutamanya keusahawanan sosial. Ini merupakan satu usaha
yang penting dalam mempersiapkan belia Malaysia ke arah melahirkan ramai lagi
usahawan yang mampu mencipta peluang pekerjaan kepada orang lain.
Usahawan sosial ini merupakan platform dan ciri unik dalam melahirkan
usahawan yang memiliki idea inovatif untuk penyelesaian sesuatu halangan
dalam penghasilan produk, pemasaran dan memperkembangkan perniagaan.
JSSP sentiasa komited dalam menyediakan kaedah pengajaran dan pembelajaran
yang terkini seperti memperkenalkan kaedah berkesan perniagaan atas talian
yang kian popular. Usahawan ini perlu mempersiapkan diri dengan asas prinsip-
prinsip keusahawanan untuk membangun dan mengurus perniagaan dalam
mencapai matlamat sosial.

Menyokong kepada aspirasi memartabatkan sains sosial dan
pengurusan, Universiti Putra Malaysia Kampus Bintulu Sarawak (UPMKB) telah
menawarkan beberapa program pengajian di peringkat diploma dan bacelor
melalui Jabatan Sains Sosial dan Pengurusan (JSSP). Antara program yang
ditawarkan adalah seperti berikut:
1. Ph.D
2. Master dengan Tesis 
3. Bacelor Sains Pembangunan Manusia dengan

Pengurusan
4. Diploma Perniagaantani

